
					ఈ పుట అచ్చుదిద్దబడ్డది

ఉ. అంతొటి చిమ్మచీఁకటుల నార్చు కఠంబులు వేయి గల్గు భా

స్వంతుని మోయలేక శ్రమబట్టు మరుత్తుల నక్కడక్కడన్

వింతగ మేత్త లార్తురని వేఱుఁగ వేఱుఁగ నేర్పరించు న

త్యంత పటుప్రభావ జగదక్షరథంబు శుభంబు మీకిడున్.



తా చీకటిని నిశ్శేషముగా పోగొట్టటకు వేయికిరణములు ధరించిన సూర్యునికి స్థానమై, సప్త వాయుమండలముల నధిగమించిన సూర్యరథము మీ పాపముల బాపుగాత.[63]



మ. మరతాళ్ళైన మహాహులం బొడువ నాఁ బ్రక్క ల్విడం బ్రాఁకి వా

ర్ధరముల్ ఱిక్కలుగా ననూరుని వడిం బ్రప్రీతుఁ గావించి యా

హరి యేరీతిఁ దలంచు నట్ల చని తార్క్ష్య ప్రక్రియం బోవు భా

స్కరుతే రెప్పుడు మిమ్ము బాపచయముల్ చక్కాడి రక్షించుతన్.



తా. ఏది గమని వేగముచేత తన సారథికన్నయైన గరుత్మంతునివలె నొప్పి, అనూరునకు సంతోషము గలిగించుచున్నదో, ఏది మేఘమండలము చీల్చుకొని పోవునపుడు టెక్కలుగల గరుత్మంతునివలె నొప్పుచున్నదో, అట్టి రవిరథము మీకు కాంతి నొసగుగాత.[64]



చ. నడ చుఱుకుందనాన నొకనాఁటను దీర్ఘ జగఁబు చుట్టుచున్

గడు బరువై సుమేరువుశిఖన్ మణికోటుల నుగ్గునేయుచున్

బుడమికి మీఁదఁ గొంతవడి భూర్యపరాద్రిని కొంత సేపు దా

నడుగున మండు సూర్యరథ మాషద లెల్లెడ మీకుఁ బాపుతన్.



తా. ఏది ఒక్క పగటికాలమునందే మేరుగిరిని చుట్టి ముజ్జగములు నాక్రమించుచున్నదో, ఏది పూజ్యమైన దిక్కులతో సంబంధము గల్పించుచున్నదో, దేనినడక యింతమాత్రమని నిర్ణయించుటకు వీలులేదో, అట్టి సూర్యుని రథము మీ దోసగుల తొలగించుగాక.[65]












[image: ]

[image: ]

"https://te.wikisource.org/w/index.php?title=పుట:శ్రీసూర్య_శతకము.pdf/40&oldid=415964" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 ఏప్రిల్ 2023న 15:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







